
Íþrótta- og æskulýðssjóður 

Úthlutunarreglur 

1. gr.  

Sjóðurinn heitir Íþrótta- og æskulýðssjóður Hvalfjarðarsveitar og er í umsjón Velferðar- og 

fræðslunefndar Hvalfjarðarsveitar sem gerir tillögu að úthlutun styrkja úr sjóðnum sem lögð er 

fram til samþykktar hjá sveitarstjórn Hvalfjarðarsveitar.    

2. gr.  

Markmið og hlutverk sjóðsins er að styðja við íþrótta- og æskulýðsmál í Hvalfjarðarsveit og styrkja 

einstaklinga, félagasamtök, hópa og stofnanir til góðra verka í íþrótta- og æskulýðsmálum.   

Félagasamtök, hópar, stofnanir eða verkefni/viðburðir verða að tengjast Hvalfjarðarsveit á 

einhvern hátt.  Til dæmis með fastri búsetu umsækjenda, með því að verkefni/viðburðurinn sem 

er styrktur fari fram í Hvalfjarðarsveit og/eða feli í sér kynningu á íþrótta- og æskulýðsstarfsemi 

Hvalfjarðarsveitar.  Ekki eru veittir styrkir til ferðalaga, náms, kaupa á tækjabúnaði eða rekstrar.    

3. gr.  

Fjárframlag til sjóðsins er samkvæmt fjárhagsáætlun Hvalfjarðarsveitar ár hvert og miðast 

styrkveitingar sjóðsins við það. Verkefni/viðburðir mega ekki þiggja aðra styrki frá sveitarfélaginu.  

4. gr.  

Velferðar- og fræðsludeild Hvalfjarðarsveitar auglýsir árlega eftir umsóknum um styrki úr Íþrótta- 

og æskulýðssjóð Hvalfjarðarsveitar.  

Hvalfjarðarsveit skal auglýsa eftir umsóknum fyrir 1. október ár hvert. Styrkirnir eru ætlaðir 

verkefnum og viðburðum sem fara fram á næsta almanaksári og eru greiddir út á því ári. 

Umsóknarfrestur skal vera til og með 1. nóvember ár hvert. Umsóknir sem ekki berast fyrir 

tiltekinn tíma verða ekki teknar til  afgreiðslu. Velferðar- og fræðslunefnd fjallar um umsóknirnar 

á nefndarfundi og afgreiðir þær eigi síðar en 31. desember ár hvert.  

5. gr.  

Umsóknum skal skilað á þann hátt sem auglýst er eftir ár hvert. Í umsókninni skal eftirfarandi 

koma fram: 

• Markmið, lýsing og tilefni umsóknar 

• Styrkupphæð sem óskað er eftir 

• Tíma- og verkáætlun 

• Kostnaðaráætlun 

• Önnur fjármögnun 

Heimilt er að vísa frá umsókn ef fullnægjandi gögn/upplýsingar koma ekki fram. 

6. gr. 

Gagnsæi og vönduð vinnubrögð skulu höfð að leiðarljósi við meðferð umsókna og úthlutun 

styrkja. Starfsmaður nefndarinnar ber ábyrgð á meðferð og afgreiðslu styrkumsókna.   

Velferðar- og fræðslunefnd metur umsóknir eftir markmiðum verkefna og hvernig þau nýtast til 

að efla fjölbreytt íþrótta- og æskulýðsstarf börnum, unglingum, íbúum og félagasamtökum í 

Hvalfjarðarsveit til góðs. Tekið er mið af raunhæfni verkefna, kostnaðaráætlun auk tíma- og 

verkáætlunar. Nefndinni er heimilt að líta til fleiri þátta sem samræmast markmiðum sjóðsins við 

mat og samanburð umsókna.  

Heimilt er að hafna umsóknum. 

Tilkynna skal öllum umsækjendum skriflega um niðurstöðu styrkveitinga og hvenær og hvernig 

úthlutun fer fram, sé styrkur veittur.   

7. gr. 

Helmingur styrkupphæðarinnar er greiddur út í janúar gegn rafrænum reikningi frá styrkhafa. 

Eftirstöðvar styrksins eru að jafnaði greiddar út að verkefni loknu, gegn rafrænum reikningi og 

stuttri greinargerð um ráðstöfun styrkfjár, en þó eigi síðar en í lok þess almanaksárs sem 

verkefnið eða viðburðurinn fer fram. 

8. gr. 

Ef ekkert verður af verkefni/viðburði fellur styrkveiting niður og ber styrkþega að endurgreiða 

hann. Einnig er heimilt að krefjast endurgreiðslu á styrkfé ef verkefni/viðburður er ekki 

framkvæmt í samræmi við umsókn, veittar hafa verið rangar eða villandi upplýsingar í umsókn 

eða forsendur styrkveitingar hafa að öðru leyti breyst verulega. 

9. gr. 

Þeir aðilar sem hljóta styrki frá Hvalfjarðarsveit skulu láta þess getið í kynningarefni sínu. 

10. gr. 

Reglur þessar taka gildi 25.09.26 

 

Samþykkt í Velferðar- og fræðslunefnd þann 08.09.2026 

Samþykkt í sveitarstjórn Hvalfjarðarsveitar þann 29.09.2026 

 


